
Kitabu hiki kimechapishwa na TZ21 kwa msaada
wa watu wa Marekani kupitia Shirika la Misaada la
Marekani (USAID) na kuwezeshwa na Creative Associates
International.Yaliyomo katika kitabu hiki yanatokana
na mwandishi na mchapishaji wake na hayawakilishi
maoni na msimamo wa USAID wala Serikali ya Marekani.

Haki zote zimehifadhiwa. Hairuhusiwi kuiga, kunakili,
kutafsiri,kupiga chapa kitabu hiki au sehemu yake kwa njia
yoyote ile bila ya idhini ya 21st Century Basic Education

Program(TZ21)-

Panzi ni mdudu anayependwa na watoto wengi.

Anapenda kuishi kwenye nyasi.
Siku moja panzi alikuwa akirukaruka kwenye

shamba ,a mpunga.

Mara alitokea ndege aitwaye Chiriku.
Alikuwa amekuja kula mpunga.

Chiriku alipomwona panzi aktrukaruka akatamani
kumla.
Akaanza kumvizia ili amkamate.




Panzi aligundua nia ya chiruku. Alisema, “rafiki
yangu chiriku tafadhali sana naomba usinile. Mimi
napenda kuishi kama wewe”.




Chiriku akaendelea kurukaruka akimzunguka
panzi. Mate yalimdondoka kwa uchu.

Panzi aliendelea kubembeleza. Alisema,
“Chondechonde Chiriku nakuomba usinile”

Panzi alipoona Chiriku amedhamiria kumla,

akajaribu kumuepuka. Akaruka.
Chiruku aliruka na kumdaka,
nyap! Kisha akamla.




Baadaye Chiriku aliruka na kwenda kupumzika
kwenye mti. Baada ya kupumzika Chiriku aliamua
kuondoka.

Alipojaribu kuruka akashindwa. Akajaribu tena
akashindwa.

Kumbe alikuwa amenaswa na ulimbo.




Baadaye Chiriku alimwona mwenye shamba akija
mbio.Ndipo Chiriku akatambua kuwa ametegwa
na mwenye shamba. Mwenye shamba alipofika
akasema “Leo nimepata kitoweo!”




Chiriku aliposikia hivyo aliogopa. Akamwomba
mwenye shamba akisema, “Tafadhali sana
naomba usinile. Mimi napenda kuishi kama wewe.”




Mwenye shamba hakumsikiliza chiriku kabisa.
Akamkamata na kumfunga miguu na mabawa.
Kisha akamweka ndani ya mfuko. Mwenye shamba
akaanza safari ya kurudi nyumbani.

Njiani aliimba kwa furaha,
“Nimepata kitoweo kitamu,
Hakika kitoweo kitamu,
Nitaweka pilipili, chumvi na ndtmu &
Kuongezea utamu!” i




Chiriku aliposikia hayo alilia kwa uchungu. Na
kuendelea kumuomba mwenye shamba.
“Rafiki yangu mwenye shamba,

Tafadhali sana naomba, p i
e/

Usinile nakuomba,
Nitakulindia shamba




Mwenye shamba hakujibu chochote. Chiriku
alikumbuka ukatili aliomfanyia panzi, akajisemea
moyoni.
“Najuta mie, najuta, Na mie leo yamenikuta,

Ya panzi hakika yamenikuta, Najuta mie najuta”




Mwenye shamba alimchinja chiriku na kumbanika.
Akamweka pilipili, chumvi na ndimu kisha akamla.

Maswali ya Ufahamu

1.Panzi alipokuwa shambani alimwona nani?
2.Chiriku alimfanya nini panzi?

3.Kwa nini Chiriku alishindwa kuruka?
4.Nini kilitokea mwishoni mwa hadithi?

Msamiati

Jaza herufi zinazokosekana katika maneno yafuatayo:
1.Ch_riku

2._anzi

3.Sh_mba

4._kamkam_t_

5.M_ba_ _

Andika maneno mapya uliyojifunza katika hadithi hii.

